
                                      
 
     

ᐱᕙᓪᓕᐊᔪᑦ ᑐᓴᕋᑦᓴᑦ 
 

ᑲᓇᑕ ᓄᓇᕗᓪᓗ ᑮᓇᐅᔭᖃᖅᑎᑦᓯᔫᒃ ᖃᓄᐃᑦᑕᐃᓕᓂᕐᒧᑦ ᐊᑦᑕᓇᙱᑦᑐᓂᓪᓗ ᐃᒪᓕᕆᓂᕐᒧᑦ ᑲᖏᖅᖠᓂᕐᒥ 
 

ᑲᖏᖅᖠᓂᖅ, ᓄᓇᕗᑦ ᔪᓚᐃ 8, 2010 – ᓕᐅᓇ ᐊᒡᓗᒃᑲᖅ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ 
ᐅᑭᐅᖅᑕᖅᑐᒥᓪᓗ ᐱᓕᕆᐊᓕᒃ, ᐃᓚᐅᖃᑕᐅᓪᓗᓂ ᖁᐊᓴ ᑯᓱᒐᖅ, ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ 
ᒪᓕᒐᓕᐅᖅᑎᐅᓪᓗᓂᓗ ᑲᖏᖅᖠᓂᐅᑉ ᓂᒋᐊᓄᑦ - ᑎᑭᕋᕐᔪᐊᒧᓪᓗ, ᐅᖃᐅᓯᖃᖅᑐᑎᒃ ᑲᑐᔾᔨᓪᓗᑎᒃ ᑮᓇᐅᔭᖃᖅᑎᑦᓯᓂᕐᒧᑦ 
ᒐᕙᒪᒃᑯᖏᑦ ᑲᓇᑕᐅᑉ ᓄᓇᕗᓪᓗ ᐅᖓᑖᓄᑦ $10.9 ᒥᓕᐊᓐ ᒪᕐᕉᓐᓄᑦ ᐃᒪᓕᕆᓂᕐᒧᑦ ᑭᓈᓗᓕᕆᓂᕐᒧᓪᓗ ᐊᑭᑐᔫᑎᓄᑦ 
ᐱᒋᐊᖅᑎᑕᐅᓂᐊᖅᑑᓐᓄᑦ ᑲᖏᖅᖠᓂᕐᒥ. 
 
 “ᑖᓐᓇ ᐱᒻᒪᕆᐅᓪᓗᓂ ᑮᓇᐅᔭᖃᖅᑎᑦᓯᓂᐅᔪᖅ ᓴᓗᒪᔪᓂᒃ, ᐊᑦᑕᓇᙱᑦᑐᓂᒃ ᐃᒪᓕᕆᓂᕐᒧᑦ ᑭᓈᓗᓕᕆᓂᕐᒧᓪᓗ 
ᐱᐅᓯᕚᓪᓕᕈᑕᐅᒻᒪᕆᓐᓂᐊᖅᑐᖅ ᐃᓅᓯᖏᓐᓄᑦ ᑲᖏᖅᖠᓂᕐᒥᐅᓄᑦ ᐅᓪᓗᒥ ᓯᕗᓂᑦᓴᑎᓐᓂᓗ.” ᐅᖃᖅᓯᒪᔪᖅ ᒥᓂᔅᑕ 
ᐊᒡᓗᒃᑲᖅ. “ᑲᓇᑕᐅᑉ ᒐᕙᒪᒃᑯᖏᑦ ᑐᑭᓯᐅᒪᔪᑦ ᐱᒻᒪᕆᐅᓂᖏᓐᓂᒃ ᐊᑭᑐᔫᑎᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒥᒃ ᓲᕐᓗ 
ᐃᖅᑲᓇᐃᔮᑦᓴᖅᑖᕈᑕᐅᒍᓐᓇᕐᓗᑎᒃ, ᑲᔪᖏᖅᓴᐃᒍᑕᐅᓗᑎᓪᓗ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐱᕚᓪᓕᕈᑕᐅᓗᑎᓪᓗ ᓄᓇᓕᓐᓄᑦ 
ᓄᓇᕗᓗᑦᑖᒥ.” 
 
 “ᑖᓐᓇ ᒪᕐᕉᓕᖓᓪᓗᓂ ᐱᓕᕆᐊᖅ ᑐᓂᓯᒍᑕᐅᓂᐊᖅᑐᖅ ᐊᑭᑐᔫᑎᓄᑦ ᓯᕗᓂᑦᓴᑎᓐᓂ ᐃᓪᓗᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑲᖏᖅᖠᓂᕐᒥ,” ᐅᖃᖅᓯᒪᔪᖅ ᒥᓂᔅᑕ ᑯᓱᒐᖅ. “ᒪᑭᑕᔾᔪᑕᐅᒍᓐᓇᖅᑐᓂᒃ ᐃᒪᓕᕆᓂᕐᒧᑦ ᑭᓈᓗᓕᕆᓂᕐᒧᓪᓗ ᐊᑭᑐᔫᑎᓄᑦ 
ᐱᑕᖃᓪᓚᕆᒋᐊᓕᒃ ᓴᓇᕙᓪᓕᐊᒍᓐᓇᖁᓪᓗᒋᑦ ᐃᓪᓗᑖᖅᑲᐅᑦᓴᓂᒃ ᐊᒻᒪᓗ ᑲᖏᖅᖠᓂᕐᒥ ᐃᑲᔪᖅᑕᐅᕕᑦᓴᒧᑦ. 
ᑮᓇᐅᔭᖃᖅᑎᑕᐅᓂᖏᒃ ᒪᕐᕉᒃ ᐱᓕᕆᐊᒃ ᐱᔪᓐᓇᕈᑕᐅᓯᒪᔫᒃ ᖃᓪᓗᓈᓂ-ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᐅᔪᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐊᐅᓚᑕᐅᕙᑦᑐᑎᒃ ᐱᖁᑎᕐᔪᐊᓕᕆᔨᒃᑯᓐᓄᑦ ᑲᓇᑕᒥ.” 
 
ᓯᕗᓪᓕᕐᒥ ᐱᓕᕆᐊᖑᓂᐊᖅᑐᖅ ᓄᑖᒥᒃ ᒥᓪᓗᐊᕈᑎᒧᑦ ᐃᒥᖅᑕᕐᕕᒻᒥ ᑲᖏᖅᖠᓂᕐᒥ, ᑐᒡᓕᐊᓂ ᐱᓕᕆᐊᖑᓂᐊᖅᑐᓂ ᓄᑖᒥᒃ 
ᑭᓈᓗᓕᕆᓂᕐᒧᑦ ᑲᒪᕕᑦᓴᒥᒃ. 
 
ᖃᓪᓗᓈᓂ-ᐅᑭᐅᖅᑕᖅᑐᒥᓗ ᑮᓇᐅᔭᖃᖅᑎᑕᐅᒍᑎᐅᕙᑦᑐᑦ ᐃᓚᒋᔭᐅᔪᑦ ᑲᓇᑕᒥᒃ ᐋᖅᑭᑦᓱᐃᕙᓪᓕᐊᓂᕐᒧᑦ ᐸᕐᓇᐅᑎᖓᒍᑦ 
ᐱᔾᔪᑎᖃᖅᑐᓂᓗ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓗᐊᙳᐊᖅᑐᓂᒃ ᐊᑭᑐᔫᑎᓂᒃ ᓄᓇᕗᒻᒥ ᓯᕗᓪᓕᐅᔾᔭᐅᖁᔭᐅᓯᒪᔪᓄᑦ 
ᐃᒪᓕᕆᓂᕐᒧᑦ, ᑭᓈᓗᓕᕆᓂᕐᒧᑦ, ᓱᕈᕐᓇᖏᑦᑐᓂᒃ ᐆᒻᒪᖁᑎᓕᕆᓂᕐᒧᑦ, ᐊᕕᑦᑐᖅᓯᒪᓂᐅᔪᓂ ᓄᓇᓕᓐᓄᓗ 
ᖃᖓᑕᔫᒃᑯᕕᖏᓐᓄᑦ, ᐊᒻᒪᓗ ᐊᑦᑕᓇᙱᑦᑐᓂᒃ ᐊᑐᕆᐊᓕᐅᖅᐸᓪᓕᐊᓂᕐᒧᑦ. 
 
ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᑦᓯᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓇᓗᓇᐃᖅᓯᓯᒪᒍᒪᓪᓗᑎᒃ ᐊᑭᑐᔫᑎᓄᑦ ᑮᓇᐅᔭᐃᑦ 
ᐊᑐᖅᑕᐅᖁᓪᓗᒋᑦ ᓯᕗᓪᓕᐅᔾᔭᐅᖁᔭᐅᓯᒪᔪᓄᑦ ᓄᓇᕗᒻᒥ. 2007-ᒥᓂᑦ, $142.6 ᒥᓕᐊᓐᕈᔪᐃᑦ ᑐᓂᔭᐅᓯᒪᔪᑦ ᓄᓇᕗᒻᒧᑦ 
ᐱᒋᐊᖅᑎᑕᐅᓯᒪᔪᓄᑦ ᑮᓇᐅᔭᖅᑖᖑᓯᒪᔪᓄᑦ, $107 ᒥᓕᐊᓐᑲᓴᐃᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᓯᒪᓪᓗᑎᒃ. 
 
ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᓕᐅᕈᓐᓇᓂᕐᒧᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᒍᑦ ᐱᕚᓪᓕᒃᑲᓐᓂᕈᑕᐅᓯᒪᔪᑦ 
ᐊᖏᓪᓕᕚᓪᓕᕈᑕᐅᓯᒪᓪᓗᑎᓪᓗ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᖃᑦᑕᕐᓂᖏᓐᓂᒃ $33 ᐱᓕᐊᓐᓄᑦ ᐊᑭᑐᔫᑎᓄᑦ $12 
ᐱᓕᐊᓐᑲᓴᐃᑦ ᓄᑖᖑᓪᓗᑎᒃ ᐊᑭᑐᔫᑎᓄᑦ ᑲᔪᖏᖅᓴᐃᓂᕐᒧᑦ ᑮᓇᐅᔭᖃᖅᑎᑦᓯᒍᑕᐅᔪᑦ ᐊᕐᕌᒎᓐᓄᑦ ᒪᕐᕉᓐᓄᑦ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑭᑐᔫᑎᓄᑦ ᐱᓕᕆᐊᑦ ᒥᑦᓵᓄᑦ ᓄᓇᕗᒻᒥ, ᑕᑯᒋᐊᕈᓐᓇᖅᑐᑎᑦ www.creatingjobs.gc.ca. 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᑲᓇᑕᐅᑉ ᑮᓇᐅᔭᓕᐅᕈᓐᓇᓂᕐᒧᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᑕ ᒥᑦᓵᓄᑦ, ᑕᑯᒋᐊᕐᓗᒍ  
www.actionplan.gc.ca 

ᖃᐅᔨᒋᐊᕐᕕᑦᓵᒃ: 
 
ᔭᐃᒥᓯ ᑯᓯ 
ᑲᓇᑕᐅᑉ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ 
ᒥᓂᔅᑕᖓᑕ ᐊᓪᓚᕝᕕᖓᓂ 
613-991-0700 
 
ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ 
613-948-1148 
 

ᐃᓕᓴ ᒪᑭᓇᓐ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
ᓄᓇᕗᑦ ᒐᕙᒪᖓ 
867-975-5342 

